
Tinèz, vèyèz à costé,
ène pitite sakwè

rimontêye d ‘on tins k’
on s’ pormwinrnéve ôte

pau, au lon.
Shûr ki c’n èst nén si

malauji k’ ça à
comprinde

A s’ dimander
èwousk’

on vike ? Vola k’ lès
monteûs d’ bûses di
tchaufâdje d’ amon nos
ôtes ont a passer on
ècsamin d’ flamind po
polu d’ aler ovrer èl
Flande !

Nos prusteûs d’
vwèteures zèls n’ î
polenut î kèrdji o
diskèrdjî dès djins (à
Zaventem, p.e.) I n’
manke pus k’ ène
frontîre èt lès papîs à fé
d’ avance signî po l’
passer. Dîre k’ on èst è l’
Urope èt k’ lès ètrandjîr’
profitenut di drwèts k’ on
nos rissatche. A nos, lès
co-colodjeûs !

DHL èt RYANÊR,
zèls vont tchanter lès
aîrs po nos fé danser à
leû môde. « Vos n’
donèz nén c’k’ on vout ?
On s’ è va d’ aler ôte
pau. Na ! »

MÈDÈCINES
Vs èstèz pris do costé do
« vinte » èt on vos vout
amèder ? Asteûre, o vos pout
mète à iute au frigo dès gotes
di vosse bon vèrzin èt vos
pèrmète (pus rade vosse
feume) d’ co awè dès èfants
pus taurd. C’ èstéve dèdjà bin.

C’ èst co mia audjourdu, on
pou èto waurder pou vosse
feume ène pîce di s’ tissus
ovaryin  èt lî rimète à place

après on fèl trêtemint po
« longueuwe maladîye ». C’ è-
st-insi, amon nos ôtes ; k’
après  on prumî èfant à polu
vinu au monde.
Tant k’ on èst dins l’ sudjèt, on
s’ a rindu conte ki lès tchéns
sont capâbe di riconèxhe dins
l’ pichate l’ sinteû do cancèr.
Si c’ èst l’ vrey, ça va bén
sièrvu, à bon conte, à n’ nén

co rinde pus profond l’ dèficit
dèl Sociâle Sècurité. Waîtèz à
vos, si l’ vosse vos riwête d’
on aîr di deûs aîrs, il èst ptète
co tins d’ aler dimander kwè à
vosse mêde.
Èsse po ça ki l’ mink savéve k’
il n’ aléve pus rivnu di s’ visite
amon l’ ârtisse èt, à s’ môde,
mi dîre à rvoye li tins di s’
dêrin voyâdje, ddrî mi è l’ oto,

mète si tièsse dsus
m’ sipale èt m’ bètchî
l’ anète come i l’
fiéve pus djonne èt s’
co bén tinu dissus
sès pates. C’ èst
drole come on s’ sint
tot bièsse, après, tot
s’ rindant conte ki,
ptète…

Dsus c’ tins là,
po l’ conte d’ on
Diè, on soye li tièsse
d’ inocints èt pinser
k’ ça va fé kandjî lès
bidons. Comint polu
crwêre à ça ?

I gn’a co wêre,
on fabrikéve, do
costé d’ Comène,

dès tapis po l’ priyère èt lzeû
vinde « vêlà ». Asteure, De
P årtere lès va d’ aler fé tèxhî è
l’ Turkèye, ki ça lî va coster
mwins tchêr èt mète vêci sès
ovrîs (50 po comincî) à l’
pansion avant tins èt
continuwer à wangnî lès caurs
k’ il lî faut.

On s’ faît l’ plêji di vos
rimète au djoû dès ptits
dèssins d’ i gn’ a d’ pus d’
kwarante-cink ans. Après
tot, is n’ èstîne nén si mwês
k’ ça … ☺


